
Elvaj Lapen

Ak konnesans, elvaj lapen se yon travay ki enteresan anpil,e ki bay anpil
avantay ekonomik.

Nan elvaj lapen, genyen twa (3) bagay ki pi enpotan:
1) Ras lapen an.
2) Nan ki kondiayon lapen an rete.
3) Swen ke lapen an resevwa,

An Haiti, nou te genyen yon sél ras lapen. Nou te rele ras lapen sa a, lapen
peyi. Lapen sa yo, se kwazman divés kalite lapen ke moun te pote an Haiti
depi lontan. Lapen sa yo peple san yo pa jwenn 16t ras lapen pi siperyée Ki
pou ta fé yo vini pi gro ou byen pi rezistan. Kounyeya genyen kek 16t lapen,
swa dizon lapen etranje ki fét an Haiti. Yo genyen kék avantaj sou lapen
peyi a. Lapen etranje sa yo, koulé yo tou blan nét e ki twa (3)fwa pi gro ke
lapen peyi a, soti nan yon ras lapen ki rele: Nouvél Zeland. Avantay lapen
sa yo sou lapen peyi a, se ke yo grandi pi vit, yo pi gro e yo bay plis
rannman. Nou jwenn pafwa ras lapen Nouvél Zeland sa a pa télman
rezistan ak maladi ke lapen peyi yo. Le de (2) ras lapen sa yo kwaze yo
bay yon espés de lapen “Hibrid” ki fet. Lapen sa yo gro menm jan tankou
lapen etranje a e yo kapab reziste ak maladi tankou lapen peyi. Kounyeya
tout moun ki interese fé elvaj lapen, mwen ankouraye nou eseye fe
kwazman sa a.
Yon mal lapen Nouvél Zeland ak yon femel peyi.

Fok nou di ou tou, ke genyen 16t ras lapen a pa de Nouvél Zeland. Nou pa,
pale de yo isit paske poko genyen yo an Haiti.

Tankou ak nenpot kalite bét, kondisyon pou fé elvaj lapen enpotan anpil. Si
kaloj kote ou mete lapen an nan movéz eta, sante lapen an pap bon. Kalite

kaloj ki pi bon se kaloj ki fét net ak til. Kaldj sa yo kapab kouvri ak tol, ou
byen ou kapab mete yo anba yon tonnel. Si ou pa genyen kalgj ki fet ak til,
ou kapab sévi ak kaloj ki fét ak bwa, e ki kouvri ak tol men li nesese pou
fon kaloj la fet ak til. Dimansyon til pou fé fon kaldj la, se demi %2 pous pa
demi 72 pous, ou byen demi 2 pous pa yon pous. Til la dwe fet ak fil ki epeé.
Fil nimero 14 fe pi bon til. Si ou pa jwen fil nimero 14, ou kapab seévi ak til ki
pi piti ke sa. Plis nimiro fil la pi piti, til la pi fo.

Li nesesée pou kaldj lapen an rete prop tou tan. Ou kapab konstate ke lapen
renmen waté nan you sel kwen nan kaldj li. Se you bét ki prop anpil nan
nati’l. Sa vle di, li pa waté toupatou nan kaloj li paske li pa renmen viv nan
salte. Ou menm kom gadyen lapen, pa bliye kaloj lapen an dwe netwaye
chak jou pou lapen an kapab viv nan propte. Si kaloj la sal, plen dlo, lapen
an kapab pran maladi e li kapab mouri tou. Jenn lapen yo sitou pa renmen
salte. Se pou tét sa nou di ou ke kaldj la dwe fét ak til. Til la pemét irin
lapen an e poupou li kapab jwenn kote pou yo tonbe a te. Si fon kaloj la fét
ak planch ou byen, kalgj la a té, li va toujou sal.

Non sélman kote lapen an rete a toujou prop, li bezwen rete yon kote ki fé
fre tou tan. Lapen pa renmen chalé. Si yon moun ap gade lapen nan yon
kote ki fé cho, li bon pou li mete kaldj la anba lonbray. Paske chalé ki pa
touye [0t bet kapab touye lapen.

Lapen pa renmen pou ko yo mouye. Si yon lapen mouye, li kayab gripe ou
byen li kapab mouri tou. Si kaldj lapen an bare nét ak til, li nesesé pou
kouvri li ak tol ou byen mete li anba yon tonnél ki pap koule.

Lapen pa renmen salte, yo pa renmen chalé e yo pa renmen mouye. Ou pa
bezwen kite sa dekourage ou. Si ou kapab bay lapen an yon kaloj ki prop,
ki pap pran lapli e ki pa yon kote ki gen anpil chalé, ou pap gen gran
problem ak elvaj lapen.

Jenn ti lapen ak manman yo nan kalo;.



Lapen se yon bét ki bay anpil avantaj ekonomik. Nan yon ane, yon lapen
kapab fé kat pote de 8 pitit nan chak pote. Pafwa yo fé mwens ke 8, e
pafwa yo fé plis ke 8. Si yon lapen peze kat liv edmi vivan, li va bay twa liv
viann. Donk ak kalkil sa a, nou jwenn ke chak pote lapen dwe bay 28 liv
viann. Kat pote pou yon ane bay pliske 100 liv viann. Tout avantaj sa yo

Soti nan yon sél ti manman lapen, ki peze ape pré 8 liv. Donk nou wé nan
yon ane, yon manman lapen bay douz fwa tét li nan viann. Pa gen yon [0t
bét ki kapab bay yon bon randman konsa.

Kisa lapen manje plis? se zéb. Nou kapab bay yo yon ti son de ble ou byen
pitimi tou, pou fé yo grandi pi vit, men se zéb ke li manje pi fo. Zéb se
bagay tout moun genyen arebd jaden yo, e se pa yon bagay ou bezwen
achte. Ak avantaj ke nou pa achte anpil manje bay lapen nou, li pa manje
anpil, e ke li bay anpil viann pa mwayen pitit li yo; nou vin wé ke randman
lapen bon anpil.

Si ou kalkile ke yon manman lapen kapab koute 15 goud. e ke li bay 100 liv
viann nan yon ane ak yon valé de 2g9.50 chak liv, nou we ke nan yon ane li
bay 250 goud viann. Plis manje ke ou kapab achte, pou fé 250 goud sa a,
se pou 75 goud.. Si ou achte 75 goud manje pou chak manman ak pitit li yo
pou yon ane, e yo ba ou viann yon 250 goud., ou realize yon benefis de
175 goud. nan chak manman lapen chak ane.

Viann lapen pa sélman gen valé ekonomik, li genyen valé nitrisyon tou.
Viann lapen gen plis proteyn pase viann tout [0t bét. Li genyen menm
proteyn ke viann pwason. Zo lapen piti anpil. Sa vle di ke ou kayab manje
preske tout ko li. Se yon viann ki fen net, ki pa santi fo e ki genyen bon gou
anpil. Tout moun ki goute viann lapen renmen li. Viann lapen preske tankou
viann poul, e li kapab pi bon menm.



Swen Lapen

Swen lapen pa pran anpil tan. Kbm yo pa manje anpil, sa pa pran trop tan
pou chache manje ba yo. Yo renmen bon ti zéb fen.Yo manje gazon, zéb
Guatemala, zéb ginen, fey kann, fey patat, féy pwa nouris e plizye 16t bon
zéb. Gengnen kék zéb ki pa bon pou 16t bét, donk si yo pa bon pou yo, pa
bay lapen zéb sa yo non plis. Pa egzanp, raje “Malomen” se yon pwazon
pou tout bét.Si ou bay lapen manje “malomen” pami |6t zéb, li va mouri.

Lapen dwe manje de fwa pa jou, le maten e le swa. Le maten, ba yo yon
bon ti kantite zéb. Tout tan lapen an pi gro, ou byen yon kaloj gengnen plis
lapen, ou bezwen mete plis zéb. Si ou mete zeb le maten ba yo, e ou wé
ke rete rés le swa, ou bezwen konnen ke ou bay trop. Si ou méte zéb ba yo
le maten e ou we yo gentan fin manje li a midi, ou bezwen konnen ke ou
mete tro piti. Mete kantite zéb yon lapen ki nan kaldj la kapab fin manje vé
katre apré midi. Le swa, ba yo menm kantite zeb anko ak enpe son de ble
ou pitimi ki melanje ak mayi. Pou fé melanj nouriti sa a pou lapen, mete twa
ka mamit son de ble ou pitimi ak yon ka mamit mayi, e yon ti priz sél. Brase
tout ansanm e bay lapen an manje li. Chak jou yon lapen ta dwe manje yon
tas nan manje sa a. Yon ti lapen ta dwe manje yon ka tas ou yon demi tas,
selon grosé li. Mete manje a nan yon ti bol, ou byen nan yon ti gode Ki

kloure sou yon moso planch pou lapen an pa kapab chavire!l.
De kalite manjwa.

Si tout bet bezwen dlo, lapen bezwen bweé dlo tou. Tré souvan, moun fé
elvaj lapen san ke yo pa bayo dlo. Yo we ke lapen an viv san dlo e li pa
mouri. Men sa yo pa konnen se ke si lapen an ta genyen dlo pou li bweé, li
ta va grandi pi byen, li ta va fe plis pitit e pitit yo ta va, grandi pi vit. Yon
lapen dwe genyen dlo devan li tout tan. Si ou mete dlo a devan i, e li bwé i
vit, ou bezwén chache yon véso ki pi gro pou kapab mete dlo a pou Ii.

Konsa li va genyen'l devan li tout tan. Nenpot 1é yon lapen swaf, li dwé
jwenn dlo pou li bwe. Yon kote ki fé cho, manman lapen an ak 8 pitit li yo
kapab bwe kat lit dlo nan yon jounen. Yon kote ki fé fret, yon manman
lapen ak 8 pitit kapab bwé seélman de lit dlo nan yon jounen. Li nesese pou
yo genyen dlo ki trop devan yo tout tan.



Kwazman

Kwazman lapen pi fasil pase kwazman tout 16t bét si ou konnen ki jan pou
fé li. Pi fo bét sou la té kapab kwaze s€1man I&€ yo genyen period. chalé yo.
Lapen pa janm gen peridd. chale. Yo kapab kwaze tout tan. Se &€ kwazman
fét ke chalé a vini sou lapen an e se le sa a li plenn. Genyen de ou twa
bagay ou dwe konnen yo kwaze lapen. Femeél lapen kapab kwaze a 6 mwa
de laj. Mal lapen kapab kwaze a 7 mwa de laj. Lapen fe pitit sou 30 jou.
pafwa, yo konn pran 28 jou ou byen jiska 33 jou. Men le pli souvan, pitit yo
fét sou 30 Jou. Se fasil pou kalkile 1€ ti lapen yo pral fét. Si ou kwaze yon
lapen sou 10 mwa a, ou konnen ke pitit li kapab fét pou le 10 mwa prochen.

Li nesese ke chak manman lapen genyen yon kaloj pou kont li. Si plizyé
femel ansanm, youn kapab monte sou 6t e fé yo genyen yon fos chalé. Si
yon lapen genyen yon fos chalé li.sanble ak yon lapen ki plenn, men li pa
plenn vréman. Pafwa li konn rache plim e li konn fe tete tankou yon lapen ki
pral fé pitit, men li pa plenn di tou. Se pou tét sa ke manman lapen an dwe
nan yon kaldj you kont 1i. Konsa, 10t lapen pa kapab moute sou li pou bali
fos chalé.

Lé ou bezwen kwaze yon femél lapen, pran li e mete li kote mal lapen an
ye. Pa janm pran mal la pou pote'l mete kote femél la ye. Mal lapen an pi
aléz nan kaloj pa’l. Li pi abitye kote li ye, donk, li pi okipe femél la, ke si li ta
nan you |0t kaloj kote li pa abitye.

Lé ou pran yon lapen pou mete li nan yon Iot kaloj, pa egzanp, le wap
kwaze yon femél lapen, kinbe zoréy li ak po deyé kou li ansanm pou leve li.
Pa janm leve yon lapen nan zorey li. Si ou leve yon lapen nan zorey li
sélman ou kapab deranje lapen an e fé li malad. Si lapen an lou anpil kinbe
zorey lapen an ak po deye kou li pou ou leve’l e soutni déye lapen an ak [0t
men ou. Ou bezwen pote femel lapen an konsa e mete’l nan kaldj kote mal
la ye. Ou va wé ke tou suit, mal lapen an kouri déye femel la, e li moute
sou li. Apré yon ti moman, femel lapen an va leve déye li e yo va kwaze.
Kwazman fét tré vit. Kwazman fini Ié ou wé mal lapen an tonbe sou déye li
e li esoufle anlé.

Li pa nesesé pou kite yon femél lapen pase plizie jou ak yon mal. wete’l la
menm apre yon sel kwazman e retounen li nan kaldj li. Se yon travay ki tré
fasil.

Si ou we ke femél la kouri anpil nan kaldj mal la, e ke li kouche vant a té li
pa vle ke mal la moute sou li, ou kapab konnen ke femél la poko bon pou
kwaze. Byen ke sa pa rive souvan, sa konn rive. Si lapen an jenn anpil li
kapab pa vle ke mal la kwaze ak li. Tann 10 ou byen I5 jou, e eseye lapen

an anko. Si ou fé plizye ese e li pa vle ke mal la kwaze ak li, e si ou konnen
ke femél la. pa plenn ou kapab ede kwazman fét. Kinbe zorey femél lapen

an ak deyé kou li ak yon men pou Li pa kapab kouri. Pran 10t men an e
pase li. anba vant femel la. Ak de dwet ou leve ke lapen an pou mal la
kapab moute sou li. Tré souvan, I& ou kinbe yon femeél konsa e mal la
moute sou li, kwazman kapab fét e lapen an plenn. Lé kwazman fin fét,
remete femél la nan kaloj li.

Apré twa semenn bay femél lapen an yon bwat. Mete yon ti pay ladann, e
manman lapen an va fé nich li nan bwat la. Li gen pou li rache plim li de ou
twa jou avan ke pitit yo fét. Li va okipe nich |i byen prop. Lé pitit yo fét,
manman lapen an va pase anpil tan nan nich la pou li bay ti lapen yon tete.

Yon manman lapen nan nish Ii.

Lé ti lapen yo genyen yon mwa, yo va soti nan nich la pou komanse manje.
Lé sa a ou kapab retire nich la nan kaloj la,. Netwaye nich la prop. Sevi ak
li pou yon lot manman lapen, ou byen, mete li la pou |lé ou bezwen |i anko.
Se pou toujou netwaye nich yo byen Ié ou retire yo nan kalgj.

Lé ti lapen yo genyen de mwa, e Ié ou vle kwaze manman an anko, pran li
e mete li ak mal la. Yo va kwaze tré vit. Apré sa, remete manman lapen an
ak pitit li yo anko. Kite yo fé twa semenn ansanm toujou. Lé sa a ti lapen yo
va genyen 11 semenn de laj. Sou 11 semenn ou bezwen sevre yo e bay
manman an nich pou li kapab fé 16t pitit kap vini yo. Konsa, ou we ke
manman lapen an ap travay tout tan. Menm l|é ti lapen yo ap tete, li plénn
pou yon ot pote. Si ou pa sonje sevre jenn lapen yo, e manman an gen tan
fé ti lapen bebe yo, jenn lapen yo kapab touye yo.

Donk se pou toujou kwaze manman an Ié jenn lapen yo ki ak li genyen 8
semenn e sevre jenn lapen yo Ié yo genyen 11 semenn paske apre you
semenn ankd manman va fé yon lot pote. Si ou tann 1€ jenn lapen yo sevre
pou kwaze manman an anko se yon rekolt ou gentan pedi. Poutét sa, i
nesese pou sonje ki dat pitit yo fét e ki dat yo bezwen sevre. Si ou genyen
plizye lapen, ou kapab pa sonje tout sa nan tet ou, donk ou bezwen ekri dat
sa yo nan yon kaye pou sonje yo.

Lé jenn lapen yo sevre a laj de 11 semenn, yo dwe bon pou manje. Si ou
we ke yo poko fin bon net, ou kapab mete yo nan yon kaldj pou kont yo pou
15 jou anko. Le pli souvan, ti lapen ki. sevre sou 11 semenn deja grosé pou
manje yo. Kwake yo pa gen menm grose tankou manman yo ak papa yo,
se |é sa a ou kapab manje yo, paske viann lan poko red.

Si ou bezwen agrandi elvaj lapen ou, & ou sevre jenn lapen yo ou va gade
yo pou kwazman. Ou pap bezwen gade tout paske se femél yo ou pi
bezwen. Pou chak 10 femel, ou bezwen sélman yon mal. Konsa ou kapab
gade femel ki pi byen vini ak you mal nan pote a si ou bezwen yo pou elva.
Pa janm gade ti lapen ki rachitik pou fé pitit, Si yo se move ras yo va toujou
pi move ras. Se pou toujou chwazi pi bél lapen, sa ki pi gro, pou fé pitit.



Maladi Lapen

Kwake genyen plizyé maladi ke lapen kapab atrape, genyen selman de ke
yo kapab atrape pi souvan. Lapen konn gen dyare, e yo konn gripe. Sa Ki
pémet ke lapen an gen dyare se | kalgj la pa prop. Sa ki fé ke lapen gripe
se le yo mouye.

Lé yon lapen nan yon kaloj ki sal, li waté sou zéb e li manje zéb la ak wate
a sou li. Lapen an manje yon ti bét ke yo rele “Coccidiose” e ti mikrob sa
a vin anvayi trip lapen an. Ou dwe toujou gade kaldj la prop. Ou bezwen
bay lapen an ti remed tou pou detwi tout "Coccidiose” ki ta andedan trip i
rele Suimét. Reméd sa a konn an poud. Ou byen an likid. Magazen ki vann
semans e medikaman pou bét vann Sulmeét. Si se poud la ou genyen, ou
dwe mete yon ti. kiye poud Sulmét nan chak lit dlo. Brase li byen e bay tout
lapen yo bweé li pandan twa jou. Ou bezwen fé ke yo pa, gen diare a.
Ninpot I1& ou weé yon lapen gen dyare, ba li bwé Sulmét nan dlo li. Si ou pa,
sévi ak poud Sulmét e ou sévi ak likid Sulmét, mete yon ti kiye likid Sulmét
nan chak lit dlo, e bay lapen yo bwe Ii.

Si ou weé lapen yo ap mouri e yo pa gen dyare, Si ou we lapen yo ou byen
ap touse ou ke li gen yon ti rim kap kouri nan nen li, ba li bwé Aureomyecin.
Magazen ki vann prodwi pou bét vann Aureomycin. Mete yon ti kiyé poud
Aureomycin nan chak lit dlo, brase li byen, e bay tout lapen ki malad. bwé li
pandan 3 ou 4 jou Ié yo malad.

Ak de medikaman sa yo, se pa fasil pou pédi lapen ou. Si ou suiv
medikasyon sa yo e ou toujou pedi lapen, ou bezwen mande you moun Ki
gen plis eksperians, pa egzanp you ajan Veterine, ou byen you 16t moun Ki
fé elvaj lapen, ki sa pou fe. Eksplike li ki jan lapen yo ye, ki maladi yo
genyen, ki jan li vini sou yo. Konsa li va kapab ba ou yon ide ki sa ou ta
dwe fé.

Yon kay pou plizie lapen.
Konklizyon

Nou we ke si elvaj lapen fét nan bon kondisyon e ke si ou geyen bon ras
lapen ki manje byen e si ou bay yo remed |le yo bezwen li ou dwe genyen

anpil lapen, pou tré pe depans. Si ou poko konn fé elvaj lapen, tankou tout
bagay, mwen konseye ou konmanse toujou ak 2 ou 3 femél e yon mal.

Tout tan ou pi abitye ak elvaj lapen ou kapab agrandi jiskaske ou gen anpil
lapen ki va ba ou anpil rannman.

